
Europak 2,05 milioi euro eman dizkio Nafarroari berrikuntza eta ingurumenari buruzko 7 proiektuetarako
Foru-Erkidegoa Interreg IV programaren bigarren deialdian ekimen gehien onartuak izan dituen lurralde espainiarra izan da
Ostirala, 2009ko abenduaren 4a. Orotara, zazpi proiektu partaidetza nafarrarekin, orotara 2,7 milioi euroko inbertsioa izango dutenak, onartu dituzte Interreg IV programaren bigarren deialdian, eta ondorioz, fondo europarren 2,05 milioi euroko finantzazioa izango dute. Zazpi proiektu horiekin, Nafarroa deialdi horretan ekimen gehien onartuak izan dituen lurraldea izan da, lurralde europarren arteko lankidetza sustatzekoak, politika komunak bilatzeko berrikuntza eta ingurumen eremuan.

Proiektu horiek, ondokoen partaidetza dute:  Ekonomia eta Ogasun Sailaren Nazioarteko Garapeneko Zuzendaritza Nagusia; Berrikuntza, Enplegu eta Berrikuntza Saileko Enpresa zuzendaritza nagusia (4 proiektu); Dédalo Fundazioa eta Nafarroako Berrikuntzarako Agentzia (ANAIN).
Interreg IV programak, 2007 eta 2013 artean garatutakoak, 320 milioi euroko aurrekontua du erakunde publikoen proiektuetan parte hartzeko, gobernu-unitateak edo enpresa publikoak. Proiektu horien helburua praktika onen garapena da, beste bi europar bazkiderekin programaren bi lehentasunetako batean: berrikuntza eta ingurumena. Gaur egun arte, 185 milioi euro eman dira lurralde europar guztientzat; horietatik 2,05 –Europa osorako gaur egun arte emandako %1,11- Nafarroako partaideentzat izan dira.
Berriki Stockholmen izandako batzordean, Interreg IV deialdiaren azken emaitzak erabaki zirenekoan, 7 proiektu onartu ziren kapitalizazioaren eremuan, eta horien helburua fondo europarren kudeaketan praktika egokiak lortzea da (2 partaidetza nafarrarekin); eta lurralde ekimeneko 67 proiektu, lurralde lankidetzako proiektuak eremu zabalagoan (horietako 5 partaidetza nafarrarekin).

Proiektu nafarrak
Aipatzekoa da, Foru-Erkidegoak parte hartzen duen 7 proiektuetatik, bazkide nafarrak dira biren buru: Euris, Berrikuntza, Enpresa eta Enplegu Saileko Enpresa Zuzendaritza nagusia buru dela; eta ICT-VN, Dédalo Fundazioa. Onartutako proiektuak, Europa osoko 5 eta 15 arteko bazkide kopurua biltzen dutenak, ondokoak dira Nafarroari emandako zenbatekoaren arabera:

· Euris (Enpresa Zuzendaritza Nagusia): Proiektu horrek Europako lurraldeetan berrikuntzako sare globalei buruzko masa kritiko eza landuko du eta berrikuntza kontzeptua “berrikuntza zabalera” bideratuko du, enpresa, unibertsitate, ikerkuntza-zentro, kontsumitzaile eta agintarien arteko lankidetza bilatzeko asmoz. 5 bazkide ditu, Nafarroako Gobernuaren Berrikuntza, Enpresa eta Enplegua Saila buru dela eta partaidetza Navarra 1.103.204 eurokoa da.
· Brain Flow (Nazioarteko Garapeneko Zuzendaritza Nagusia): Nazioarteko proiekzio zerbitzuak, beste zazpi europar lurraldeekin batera, metropoli-zonalde handirik ez duten lurraldeek talentuak eusteko eta hartzeko dituzten arazoak jorratuko dituzte. Horretarako, lurralde-erakargarritasuna areagotzen duten politikak garatuko dituzte, kasu bakoitzean sektore ekonomiko gakoak direnak laguntzeko, eta goi-mailako hezkuntza-sistema hobetzeko. 8 bazkide ditu, North Rhein-Westphalia (Alemania) lurraldea buru dela eta partaidetza Navarra 600.000 eurokoa da.
· ICT-VN (Dédalo Fundazioa): ICT-VNren helburua erronka berri bat ezartzea da PYME-etarako informazioaren gizartea sustatzeko politikei dagokienez, sarean lana bilatuta eta TICak garatuta. 10 bazkide ditu, Dédalo Fundazioa buru dela, eta partaidetza nafarra 463.200 eurokoa da.

· MKW (Enpresa Zuzendaritza Nagusia): Praktika egokien transferentzia lurraldeen berrikuntza gaitasuna hobetzeko. 13 bazkide ditu, Brianport Foundation (Holanda) buru dela, eta partaidetza Navarra 160.699,68 eurokoa da.

· Renren (Enpresa Zuzendaritza Nagusia): Proiektu honek energia berriztagarrietan adituak diren lurraldeak biltzen ditu, Nafarroa kasu, eoliko eta fotovoltaikoarekin. Lankidetzaren helburua lurraldeko gobernu-sareak sortzea da esperientziak trukatzeko eta era horretan, lankidetza-sareak ezartzeko proiektu eta soluzio berrietan, gai horren gaineko transferentzia bermatzeko. 15 bazkide ditu, Schleswig-Holstein (Alemania) lurraldea buru dela, eta partaidetza nafarra 135.202,56 eurokoa da.

· Organiza (Nafarroako Berrikuntza Agentzia): Proiektuaren helburua tokiko eta lurralde mailako esperientzien trukatzen sistematikoa sustatzea da sormenezko industrien eremuan. 13 bazkide ditu, Arhem (Holanda) hiria burud dela, eta partaidetza nafarra 135.614 eurokoa da.

· Scinnopoli (Enpresa Zuzendaritza Nagusia): Proiektu honek berrikuntza eremuan lurraldeko politiken eragin-eremuko aurretiazko lurralde arteko lau proiekturen praktika onak biltzen ditu. 9 bazkide ditu, Lower Austrian (Austria) lurraldea buru dela, eta partaidetza nafarra 145.280 eurokoa da.
Beste deialdi bat abendutik aurrera

Bigarren deialdi honen ebazpenarekin batera, abenduaren 9 eta 10ean, mintegi bat izango da Goteborgen. Bertan, Interreg IV programaren beste deialdi bat aurkeztuko da, oraingoan bereziki kapitalizazio-proiektuen gainekoa, hau da, Europako lurralde desberdinak biltzen dituzten proiektuak praktika egokiak lortzeko fondo europarren erabileran, aurretiazko proiektu europarretan parte hartuta edo egiturazko fondoak kudeatuta. Beraz, deialdia berezia da aurreko proiektuetan parte hartu duten erakundeentzat eta FEDER edo FSE bezalako fondoen kudeaketan bitartekari izan diren erakundeentzat.

